ELMİ DƏRƏCƏLƏRƏ və ADLARA GÖRƏ ƏLAVƏLƏR: ƏSAS DƏYİŞİKLİK NƏDİR?

Nazirlər Kabinetinin dövlət və bələdiyyə təhsil müəssisələrində işləyən elmi-pedaqoji kadrların elmi dərəcələrinə və adlarına görə əlavələr verilməsiylə bağlı qərarında qismən dəyişiklik edilib. Dəyişiklik veriləcək əlavələrə deyil, onu alacaq elmi-pedaqoji kadrların əhatə dairəsinin genişləndirilməsiylə bağlıdır. 
Qərara əsasən, dövlət və bələdiyyə təhsil müəssisələrində işləyən elmi-pedaqoji kadrların vəzifə maaşlarına elmi dərəcələrə və elmi adlara görə aşağıdakı əlavələr müəyyənləşib:
- ixtisası üzrə işləyən fəlsəfə doktorlarının (elmlər namizədlərinin) elmi dərəcəyə görə (elm sahələri göstərilməklə) vəzifə maaşlarına işlədiyi təhsil müəssisəsinin kateqoriyasından asılı olmayaraq - 30 manat;
- ixtisası üzrə işləyən elmlər doktorlarının elmi dərəcəyə görə vəzifə maaşlarına işlədiyi təhsil müəssisəsinin kateqoriyasından asılı olmayaraq - 50 manat.
dosent elmi adına görə:
- iş stajı 5 ildən 10 ilə qədər olduqda - 25 manat;
- iş stajı 10 ildən 15 ilə qədər olduqda - 50 manat;
- iş stajı 15 ildən 20 ilə qədər olduqda - 75 manat;
- iş stajı 20 ildən artıq olduqda - 100 manat.
- professor elmi adına görə:
- iş stajı 5 ildən 10 ilə qədər olduqda - 30 manat;
- iş stajı 10 ildən 15 ilə qədər olduqda - 60 manat;
- iş stajı 15 ildən 20 ilə qədər olduqda - 90 manat;
- iş stajı 20 ildən artıq olduqda - 120 manat.
Qərarda göstərilir ki, elmi dərəcəyə və elmi adlara görə müəyyən edilən əlavələr işçi tam ştat üzrə işlədikdə 100 faiz, yarımştat üzrə işlədikdə isə nəzərdə tutulan məbləğin 50 faizi həcmində ödənilir.
Elmi dərəcəyə və elmi adlara görə müəyyən edilən əlavələr əsas iş yerində 1,0 ştat və ya 1,0 stavka dərs yükünə, əvəzçilik üzrə əlavə iş yerlərində isə cəmi 0,5 ştat və ya 0,5 stavka dərs yükünə görə ödənilir.
2010-cu il mayın 27-də imzalanan qərara veriləcək əlavələrlə bağlı ciddi dəyişiklik edilməyib: “Əsas dəyişiklik əlavələrin verilməsinin əhatə dairəsinin genişləndirilməsiylə bağlıdır. 2008-ci il sentyabrın 15-dən qüvvəyə minən əvvəlki qərarda yalnız dövlət büdcəsindən maliyyələşdirilən ali təhsil müəssisələrində çalışan elmi-pedaqoji kadrların elmi dərəcələrinə və adlarına görə əlavələr müəyyən edilmişdi. İndiki qərarda isə dövlət və bələdiyyə təhsil müəssisələri deyilir. Hazırda bələdiyyə təhsil müəssisəsi yoxdur, yəqin ki, gələcəkdə yaradılması nəzərdə tutulur. Dövlət təhsil müəssisəsi dedikdə isə bütün təhsil ocaqları – universitetlər, institutlar, liseylər, orta məktəblər başa düşülür”.
Əlavələrdə heç bir dəyişiklik edilmədiyini vurğulayan A.Mehtiyev deyir ki, yeni qərarda yarımştat və ya saat hesabı ilə çalışan işçiyə əlavə ödənişlərin qaydası göstərilir.
